
                       Жеңіс, естегілер отаншылдық
  -Жер жүзінде нұр шашып жеңіс күні!

   Жақсы үміттің шырағы жанды міні!

   Аспан бетін қаптаған қара тұман

   Серпіліп, зұлымдықтың сөнді түні!

                               Жоспар

І. Кіріспе бөлім

   Ұлы жеңіске 65 жыл

ІІ. Негізгі бөлім:

1. Ерлік – ұрпаққа ұран

2. Елі үшін от кешкендер
3.  Батырлар ерлігі халық жырларында
ІІІ. Қортынды бөлім

    «Ешкім де ұмытылмайды, еш нәрседе ұмыт қалмайды.»

     Тарихтан жақсы білеміз, 1941жылы неміс басқыншылары келісім шартты бұзып, шекарадан басып кіріп, бейбіт отырған Совет елін жаулап алғысы келді. Отан басына қауып төнген ауыр күндерде еңкейген кәрі, еңбектеген сәбиден басқасы түгелдей дерлік майданға өз ерліктерімен аттанып жатты. Сол соғыс майданына біздің ауылдан да көптеген ағаларымыз аттанған екен. Майданға өз еркімен аттанған соғыс ардагерлерінен Р. Ғаниев, С. Абдримов, Х. Акбаров, Ш. Таипов, М.Салиев, Ғ.Самиев, Х.Сетиев, М.Варисов, С.Мамарозиев сынды ата-ағаларымызды неге еске алмасқа. Осы соғыс ардагерлерінің есімі мәңгі есімізде сақталады. Өйткені олар Отан үшін от кешкендер емес пе? Солардың арқасында біз яғни келешек ұрпақтар бейбіт өмір сүрудеміз.

      65жыл! Сонау сұрапыл жылдар басталған шақта дүниеге келген сәбилер- бұл күндері 70жасты еңсерген ел ағалары. Әйтседе сол бір қасіретті жылдар жыл сайын қайта жаңғарып, өткенді еске салады. Сол жаңғырықтар жеткіншек ұрпақты бейбітшілікке ,патриотизмге үндейді. Совет жауынгерлерінің қасықтай қаны, шыбындай жаны қалғанша ата жаумен аянбай шайқасты. Жауынгерлер батырлықтың, батылдықтың үлгісін көрсетті.

       Жеңіс жеңілдікпен келген жоқ. 50 миллион адамның өмірін жалмады. Өз Отанын қорғауға ауылымыз, ауданымыздан да жауынгерлер майданға аттанды. Міне, осынау елімізге лаң салған алапаттың аяқталғанына да 65жыл толып отыр. Ешкім де, ешнәрсе де ұмытылмақ емес, соғыс өрті қашанда халық есінде!

        Өз ауылымыздан сан мыңдаған азаматтар өз Отаны үшін күресті. Олардың ерліктері мәңгіге сақталады. Сондай ер азаматтардың бірі вуыл тұрғыны Хасамдун Акбаров, Савирдин Абдримов сынды аталарымыз. Олар соғыс ардагерлері. Биыл соғыстың аяқталғанына 65жыл толу қарсаңында тұр. Жыл сайын соғыс ардагерлерімен кездесіп, сыр алысамыз. Солардың бірі Х. Акбаров атамыз. Ол соғыс ардагері, зейнеткер. Көп балалы.Ұлы Отан соғысын еске алғанда көзіне жас толады.

   - Балалар, 1941ж неміс басқыншылары келісім шартты бұзып, шекарадан басып кіріп, Совет елін жаулап алғысы келді. Майданға ауылымыздан көптеген ер азаматтар аттанды. Мен де шетте қалмадым. 1943ж тамыз айында армияға жүрдім. Петропавл қаласында 3ай ученьеде болып, одан кейін Москвадан Белоруссияға аттандық. Қасымдағы жерлес досым Савирдин қатты аяғынан жарақаттанып, оны госпитальға апарып өзім соғысқа аттанып кеттім. 40 шақырымдай жерге барғанда мина жарылып ауыр жарақат алдым. Мені Калининский госпитальға апарды. Одан Ульяновский госпитальға 3ай жатып емделіп, 1944ж Польша, Германия шекараларына дейін бардық. Көбінесе ауылды жерлерде болдық.                                                                                                                                       

     1948 жылы мен үйге қайтып келдім деп еске алды атамыз. Соғысқа қатысып көрсеткен еңбегімді үкіметіміз ескеріп көптеген медаль, орденлерімді Ұлы Отан соғысында көрсеткен ерлігім үшін берді-деп күлімсіреді соғыс ардагері.

   «Ең мықты, күшті қаруымыз Отанға деген махаббатымыз болды» деп майдангерлер сұрапыл соғыс жылдарында бастан кешкен естеліктері, халық батырлары Әлия мен Мәншүк апйларымыздың ерліктері туралы еске аламыз.

Елді сүю ердің сөзінен емес, қайрат жігерінен, Отанына деген адал еңбегінен халқымыздың салт- дәстүрлерін жалғастырудан білінеді.

      «Өткен күнді еске алмай, бүгінгі күнді бағалай алмаймыз» дейді халқымыз.

       «Ерлігіңді ел ұмытпас,

Еске аламыз бүгін бәріңді» деп ақын ағаларымыз жазғандай, соғыс ардагерлерін мәңгі ұмытпаймыз, келешек жас ұрпақ біз олардың ізін жалғастырамыз.

      Партия халыққа «Бәрі де майдан үшін! Бәрі де жеңіс үшін!» деген ұран тастады. Бұл ұранды бүкіл ел қолдады.

                 Сен шақырсаң, партия,

                 Өмірің ортақ маған да,

                 Төгіп күйдің нөсерін,

                 Домбырамды алам да.

                 Айналам жас нөкерің,
                 Мен де барам, қалам ба!

                                                     (Жамбыл Жабаев)

     Батыр қалалар даңқтары арта берсін!!! Лениград, Брест, Москва, Волгоград, Минск, Новороссийск, Одесса, Киев, Севостополь, Керчь қалалары үшін шайқаста ерлікпен қаза тапқандарға бас иеміз.

     Одан Отанымызды жаудан қорғау жолында қасық қаны қалғанша шайқасқан Совет Одағының Батырларына бас иеміз.

      Ауыр жылдар артта қалды. Жер бетінде тыныштық орнады. Елімізде тыныштық болсын!

       «Әр қашан күн сөнбесін!»

